
Հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի (այսուհետ՝ Կարգ) 3-րդ կետը՝ Հայաստանի Հանրապետության կառավարությունը ո ր ո շ ու մ է.
1. Թույլատրել «Բարձրավոլտ էլեկտրացանցեր» փակ բաժնետիրական ընկերությանը (այսուհետ՝ Ընկերություն) և Հայաստանի Հանրապետության շրջակա միջավայրի նախարարության Անտառային կոմիտեի «Հայանտառ» պետական ոչ առևտրային կազմակերպությանը (այսուհետ՝ «Հայանտառ» ՊՈԱԿ) Հայաստանի Հանրապետության կառավարության 2008 թվականի նոյեմբերի 20-ի N 1334-Ն որոշմամբ հաստատված ծրագծով «Հայանտառ» ՊՈԱԿ-ի անտառային տարածքներում կառուցման ենթակա հենարանների և դրանց մոտեցման ճանապարհների շինարարական աշխատանքներն իրականացնելու նպատակով Ընկերության և «Հայանտառ» ՊՈԱԿ-ի միջև՝ կանգուն ծառուտի հատման, տեղափոխման և պահեստավորման, սերվիտուտի սահմանման նպատակով չափագրման իրականացման, ինչպես նաև անտառապատման ծառայությունների մատուցման պայմանագրերի կնքման և «Հայանտառ» ՊՈԱԿ-ի կողմից կանգուն ծառուտի հատման, տեղափոխման և պահեստավորման ծառայությունների կատարման համար անհրաժեշտ գնման գործընթացները «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի, Կարգի 23-րդ կետի 5-րդ ենթակետի «բ» պարբերության պահանջներին համապատասխան՝ մեկ անձից գնումներ կատարելու ընթացակարգով իրականացնելու դեպքում չկիրառել Կարգի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:

2. Սահմանել, որ սույն որոշման 1-ին կետով նախատեսված ծառայությունների կատարման համար անհրաժեշտ ծախսերն իրականացվելու են Ընկերության սեփական միջոցների հաշվին:
	Իրավական ակտի հիմնավորումը

	Կարգավորման ենթակա ոլորտի կամ խնդրի սահմանումը

	2006թ. մայիսի 17-ի՝ Հայաստանի Հանրապետության և Իրանի Իսլամական Հանրապետության էներգետիկայի նախարարների միջև ստորագրված Փոխըմբռնման Հուշագրերի պահանջների համաձայն՝ 2006թ. հուլիսի 5-ին Իրանի Էլեկտրական և Ջրատեխնիկական Սարքավորումների և Ծառայությունների Արտահանման «Սանիր» (SUNIR) ընկերության (այսուհետ՝ Գլխավոր կապալառու) և «Բարձրավոլտ էլեկտրացանցեր» ՓԲԸ-ի (այսուհետ՝ Պատվիրատու կամ Ընկերություն) միջև կնքվել է Իրան-Հայաստան երրորդ էլեկտրահաղորդման գծի և համապատասխան ենթակայանի («Նորավան» 400/220/20կՎ ԵԿ( նախագծման, մշակման, ձեռքբերման, մատակարարման և շինարարության համար (այսուհետ՝ Ծրագիր) պայմանագիր: Ծրագրի արժեքը կազմում է՝ 107,9 մլն եվրո: ՀՀ կառավարության 2008թ. նոյեմբերի 20-ի 
N 1334-Ն որոշմամբ հաստատվել է Իրան-Հայաստան 400 կՎ լարման էլեկտրահաղորդման օդային գծի` Հայաստանի Հանրապետության տարածքով անցնող հատվածի ծրագիծը, որի համաձայն՝ օդային գծի թվով 713 հենարաններից 28-ը տեղակայվելու են «Հայանտառ» ՊՈԱԿ-ի «Կապան անտառպետություն» մասնաճյուղի անտառային տարածքներում:  «Հայանտառ» ՊՈԱԿ-ի (այդ թվում՝ «Կապան անտառպետություն» մասնաճյուղի) անտառային տարածքներում անտառհատում իրականացնելու նպատակով Ընկերության կողմից հայտարարվել է գնման գործընթաց և ընտրված մասնակցի հետ 2017թ. կնքվել է պայմանագիր: Պայմանագիրը կատարվել է մասնակի: Անտառհատումներ են իրականացվել միայն «Հայանտառ» ՊՈԱԿ-ի «Սյունիք անտառտնտեսության» անտառային տարածքներում: «Կապան անտառպետություն» մասնաճյուղի անտառային տարածքներում Պայմանագրով սահմանված ժամկետներում անտառհատման աշխատանքները չեն իրականացվել՝ ինչի հետևանքով կողմերը 2019թ. նախաձեռնել են պայմանագրի լուծման գործընթաց: 

Հաշվի առնելով այն հանգամանքը, որ Ծրագրի ավարտը նախատեսվում է 2020 թվականի դեկտեմբերի 31-ին, ուստի Ծրագրի արդյունավետ իրականացումը չի կարող ապահովվել` առանց նշված անտառային տարածքներում կառուցման ենթակա հենարանների և դրանց մոտեցման ճանապարհների շինարարական աշխատանքներն իրականացնելու, կանգուն ծառուտի հատման, տեղափոխման և պահեստավորման, սերվիտուտի սահմանման նպատակով չափագրման իրականացման, ինչպես նաև անտառվերականգնման ծառայությունների իրականացմամբ: Ծրագիրն իրականացվում է «Բարձրավոլտ էլեկտրացանցեր» ՓԲԸ-ի կողմից:

	Առկա իրավիճակը

	2019թ. հուլիսի 1-2-ը Թեհրանում տեղի ունեցած՝ Հայաստանի Հանրապետության և Իրանի Իսլամական Հանրապետության միջկառավարական համատեղ հանձնաժողովի 16-րդ նիստում ձեռք է բերվել պայմանավորվածություն՝ Ծրագիրն ավարտել մինչև 2020թ. դեկտեմբերի 31-ը: Այդ նպատակով անհրաժեշտություն է առաջացել հնարավոր սեղմ ժամկետում իրականացնել նաև օդային գծի՝ անտառային տարածքներում տեղակայվող հենարանների և դրանց մոտեցման ճանապարհների շինարարական աշխատանքները («Կապան անտառպետություն» մասնաճյուղի տարածքում տեղակայվող հենարանների և դրանց  մոտեցման ճանապարհների քարտեզ-սխեման կցվում է): Պայմանավորված ռելիեֆային առանձնահատկություններով և խիտ անտառծածկույթով՝ նշված տարածքներում անտառհատման աշխատանքներ իրականացնելու համար եղանակային պայմանները տարվա ընթացքում բարենպաստ են միայն ամռան և աշնան առաջին կեսի ժամանակահատվածում: Բացի այդ լրացուցիչ սահմանափակումներ են առաջացել նաև Հայաստանի Հանրապետությունում նոր կորոնավիրուսային հիվանդությամբ (COVID-19) պայմանավորված արտակարգ դրությամբ:

	Կարգավորման նպատակները

	Հաշվի առնելով աշխատանքների առանձնահատկությունները և դրանց իրականացման խիստ սահմանափակ ժամկետները՝ նպատակահարմար է գնման գործընթացներն իրականացնել «Գնումների մասին» ՀՀ օրենքով սահմանված՝ մեկ անձից գնման ընթացակարգով, սակայն որոշ առանձնահատկություններով, մասնավորապես, չկիրառելով ՀՀ կառավարության 2017թ. մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի և ՀՀ կառավարության 2017թ. ապրիլի 6-ի N 386-Ն որոշման 2-րդ կետի 1-ին ենթակետի պահանջները: Աշխատանքների դիմաց ծախսերն իրականացվելու են Պատվիրատուի սեփական միջոցների հաշվին: Կանգուն ծառուտի հատման և տեղափոխման ծառայությունների դիմաց վճարումներն իրականացնելու համար որպես հիմք են ընդունվելու «Հայանտառ» ՊՈԱԿ-ի տնօրենի 2018թ. ապրիլի 17-ի թիվ 39 հրամանով հաստատված անտառօգտագործման բնագավառում ծախսերի նորմերը, իսկ անտառների վերականգնման և անտառապատման ծախսերի համար՝ ՀՀ կառավարության 2013թ. հունիսի 27-ի թիվ 684-Ն որոշմամբ սահմանված նորմատիվները:

	Նախագծի մշակման գործընթացում ներգրավված ինստիտուտները և անձինք   

	ՀՀ տարածքային կառավարման և ենթակառուցվածքների նախարարություն և «Բարձրավոլտ էլեկտրացանցեր» ՓԲԸ:

	Ակնկալվող արդյունքը

	ՀՀ կառավարության որոշման նախագծի ընդունմամբ ակնկալվում է սեղմ ժամկետներում ապահովել անտառային կոմիտեի «Հայանտառ» ՊՈԱԿ-ի «Կապանի անտառպետություն» մասնաճյուղի անտառային տարածքներում շինարարական աշխատանքների իրականացումը և օդային գծի շահագործման հանձնումը, ինչպես նաև պայմանագրային պարտավորությունների սահմանված ժամկետում իրականացումը: Ծրագրի իրականացումը հնարավորություն կտա երկու երկրների էներգահամակարգերի միջև էլեկտրաէներգիայի փոխանակման հզորությունը հասցնել 1200 ՄՎտ-ի, որը միաժամանակ կբարձրացնի էներգահամակարգերի զուգահեռ աշխատանքի հուսալիությունը և ՀՀ էներգետիկ անվտանգության մակարդակը:





Տ Ե Ղ Ե Կ Ա Ն Ք
«ԻՐԱՆ-ՀԱՅԱՍՏԱՆ 400 ԿՎ ԼԱՐՄԱՆ ԷԼԵԿՏՐԱՀԱՂՈՐԴՄԱՆ ՕԴԱՅԻՆ ԳԾԻ ԿԱՌՈՒՑՄԱՆ ՆՊԱՏԱԿՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆ ԱՆՏԱՌԱՅԻՆ ԿՈՄԻՏԵԻ «ՀԱՅԱՆՏԱՌ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԱՆՏԱՌԱՅԻՆ ՏԱՐԱԾՔՆԵՐՈՒՄ ԱՆՏԱՌՀԱՏՄԱՆ ԵՎ ԱՆՏԱՌԱՊԱՏՄԱՆ ԱՇԽԱՏԱՆՔՆԵՐ ԻՐԱԿԱՆԱՑՆԵԼՈՒ ՀԱՄԱՐ ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑՆԵՐ ԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԻՐԱՎԱԿԱՆ ԱՅԼ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Իրան-Հայաստան 400 կՎ լարման էլեկտրահաղորդման օդային գծի կառուցման նպատակով Հայաստանի Հանրապետության շրջակա միջավայրի նախարարության անտառային կոմիտեի «Հայանտառ» պետական ոչ առևտրային կազմակերպության անտառային տարածքներում անտառհատման և անտառապատման աշխատանքներ իրականացնելու համար մեկ անձից գնման ընթացակարգով գնման գործընթացներ կազմակերպելու մասին» ՀՀ կառավարության որոշման նախագծի ընդունման կապակցությամբ իրավական այլ ակտեր ընդունել անհրաժեշտ չէ:
Տ Ե Ղ Ե Կ Ա Ն Ք
«ԻՐԱՆ-ՀԱՅԱՍՏԱՆ 400 ԿՎ ԼԱՐՄԱՆ ԷԼԵԿՏՐԱՀԱՂՈՐԴՄԱՆ ՕԴԱՅԻՆ ԳԾԻ ԿԱՌՈՒՑՄԱՆ ՆՊԱՏԱԿՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆ ԱՆՏԱՌԱՅԻՆ ԿՈՄԻՏԵԻ «ՀԱՅԱՆՏԱՌ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԱՆՏԱՌԱՅԻՆ ՏԱՐԱԾՔՆԵՐՈՒՄ ԱՆՏԱՌՀԱՏՄԱՆ ԵՎ ԱՆՏԱՌԱՊԱՏՄԱՆ ԱՇԽԱՏԱՆՔՆԵՐ ԻՐԱԿԱՆԱՑՆԵԼՈՒ ՀԱՄԱՐ ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑՆԵՐ ԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Իրան-Հայաստան 400 կՎ լարման էլեկտրահաղորդման օդային գծի կառուցման նպատակով Հայաստանի Հանրապետության շրջակա միջավայրի նախարարության անտառային կոմիտեի «Հայանտառ» պետական ոչ առևտրային կազմակերպության անտառային տարածքներում անտառհատման և անտառապատման աշխատանքներ իրականացնելու համար մեկ անձից գնման ընթացակարգով գնման գործընթացներ կազմակերպելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ԱՄՓՈՓԱԹԵՐԹ
«ԻՐԱՆ-ՀԱՅԱՍՏԱՆ 400 ԿՎ ԼԱՐՄԱՆ ԷԼԵԿՏՐԱՀԱՂՈՐԴՄԱՆ ՕԴԱՅԻՆ ԳԾԻ ԿԱՌՈՒՑՄԱՆ ՆՊԱՏԱԿՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆ ԱՆՏԱՌԱՅԻՆ ԿՈՄԻՏԵԻ «ՀԱՅԱՆՏԱՌ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԱՆՏԱՌԱՅԻՆ ՏԱՐԱԾՔՆԵՐՈՒՄ ԱՆՏԱՌԱՀԱՏՄԱՆ ԵՎ ԱՆՏԱՌԱՊԱՏՄԱՆ ԱՇԽԱՏԱՆՔՆԵՐ ԻՐԱԿԱՆԱՑՆԵԼՈՒ ՀԱՄԱՐ ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑՆԵՐ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ շրջակա միջավայրի նախարարություն
18.03.2020թ.

№ 1/13.1/2647-2020 գրություն

	1. ՀՀ կառավարության որոշման նախագծի վերնագրում և 1-ին կետում.
1) «Հայանտառ» պետական ոչ առևտրային կազմակերպությունը բառերից առաջ լրացնել «Անտառային կոմիտե» բառերը,

2) «անտառվերականգնման» բառը փոխարինել «անտառապատման» բառով՝ հիմք ընդունելով 
ՀՀ կառավարության 2007 թվականի օգոստոսի 30-ի «Պետական անտառային հողերում անտառային տնտեսության վարման և անտառօգտագործման հետ չկապված աշխատանքների իրականացման կարգը սահմանելու մասին» N 1045-Ն որոշմամբ սահմանված կարգի 8-րդ և 8.1-րդ կետերը։

2. ՀՀ կառավարության որոշման նախագծի 3-րդ կետը հանել, քանի որ կարգավորվելու է Ընկերության և «Հայանտառ» ՊՈԱԿ-ի միջև կնքվող կանգուն ծառուտի հատման պայմանագրով, համաձայն ինչի Ընկերությունը վճարելու է փայտանյութի արժեքը կամ փայտանյութը մնալու է Անտառային կոմիտեի «Հայնատառ» ՊՈԱԿ-ի տնօրինմանը:
	Ընդունվել է:
	ՀՀ կառավարության որորշման նախագծում կատարվել են համապատասխան փոփոխություններ:

	2.
	ՀՀ ֆինանսների նախարարություն
14.03.2020թ.

№ 01/26/3720-2020 գրություն


	1. Բացակայում է նախագծով հիշյալ պատվիրատուներին մեկ անձից գնման ձևով գնումների կատարման թույլտվություն տալու անհրաժեշտությունը, նկատի ունենալով, որ դրանք պետք է իրականացվեն 
ՀՀ կառավարության 2017 թվականի մայիսի 4-ի 
N 526-Ն որոշմամբ հաստատված կարգի 23-րդ կետի 5-րդ ենթակետի «բ» պարբերության համաձայն: 


	Ընդունվել է:
	Նախագծով առաջարկվում է ոչ թե թույլատրել Կողմերին անհրաժեշտ գնման գործընթացներն իրականացնել  մեկ անձից գնման ընթացակարգով, այլ դրանք անհրաժեշտության դեպքում իրականացնել ՀՀ գնումների մասին օրենսդրությամբ սահմանված կարգից տարբերվող եղանակով, այն է՝ չկիրառելով 
ՀՀ կառավարության 2017թ. մայիսի 4-ի 
N 526-Ն որոշմամբ հաստատված գնումների գործընթացի կազմակերպման կարգի (այսուհետ՝ Կարգ)  21-րդ կետի 1-ին ենթակետի «դ» պարբերության, 71-րդ կետի 1-ին ենթակետի և ՀՀ կառավարության 2017թ. ապրիլի 6-ի  N 386-Ն որոշման 2-րդ կետի 1-ին ենթակետի պահանջները: 

ՀՀ կառավարության կողմից սույն նախագծի ընդունման  անհրաժեշտությունը բխում է Կարգի 3-րդ կետի պահանջներից, այն է՝ գնման գործընթացի առանձնահատկություններով պայմանավորված` ՀՀ կառավարության որոշումներով կարող են սահմանվել նշված կարգով չնախատեսված նորմեր:

Ինչ վերաբերում է Կարգի 23-րդ կետի 5-րդ ենթակետի «բ» պարբերության պահանջին, ապա այս դեպքում արդեն իսկ առկա է մեկ անձից գնում իրականացնելու վերաբերյալ լիազոր մարմինների համաձայնությունը, որի մասին են վկայում ՀՀ կառավարության որոշման սույն նախագիծը 
ՀՀ տարածքային կառավարման և ենթակառուցվածքների նախարարության՝ որպես «Բարձրավոլտ էլեկտրացանցեր» ՓԲԸ-ի կառավարումն իրականացնող լիազոր մարմնի կողմից շրջանառության մեջ դրվելու, ինչպես նաև  նախատեսվող գործընթացների վերաբերյալ ՀՀ շրջակա միջավայրի նախարարության՝ որպես անտառային կոմիտեի «Հայանտառ» ՊՈԱԿ-ի կառավարումն իրականացնող լիազոր մարմնի կողմից առարկություն չներկայացնելու փաստերը: Միաժամանակ հայտնում ենք, որ հնարավոր  տարընթերցումներից խուսափելու նպատակով ՀՀ կառավարության որոշման նախագծի 1-ին կետը խմբագրվել է:

	
	
	2. Նախագծի փաթեթը չի պարունակում հիմնավորումներ հիշյալ կարգի պահանջների նկատմամբ բացառություններ սահմանելու վերաբերյալ, նկատի ունենալով՝ 

· որ դրանք չսահմանվելու դեպքում ընթացակարգերին մասնակցելու հնարավորություն կունենա ցանկացած մասնակից.

· թե պատվիրատուներն ինչպես են կառավարելու պայմանագրի (կանխավճարի) և որակավորման ապահովման պայմանների չկիրառման դեպքում հնարավոր ռիսկերը:


	Ընդունվել է ի գիտություն:
	Հիմք ընդունելով այն հանգամանքը, որ «Բարձրավոլտ էլեկտրացանցեր» ՓԲԸ-ն բաժնետոմսերի 100 %  սեփականատեր է հանդիսանում Հայաստանի Հանրապետությունը, իսկ Անտառային կոմիտեի «Հայանտառ» ՊՈԱԿ-ը նույնպես հիմնադրվել է Հայաստանի Հանրապետության կողմից (ի դեմս 
ՀՀ կառավարության) և միաժամանակ հանդիսանում է պետական բյուջեից ֆինանսավորվող մարմին, ուստի անհրաժեշտ չենք գտնում կնքվող պայմանագրի շրջանակներում վերջինիս նկատմամբ նախատեսել որակավորման և պայմանագրի (կանխավճարի) ապահովման պահանջ: 

Ինչ վերաբերում է Անտառային կոմիտեի «Հայանտառ» ՊՈԱԿ-ի կողմից «Բարձրավոլտ էլեկտրացանցեր» ՓԲԸ-ի հետ կնքվող պայմանագրի  կատարումը ապահովելու նպատակով, այլ անձանց հետ պայմանագրերի կնքման շրջանակներում որակավորման և կանխավճարի ապահովման բացակայության հետևանքով ապագայում  հնարավոր առաջացող ռիսկերին, ապա հիմք ընդունելով այն հանգամանքը, որ նախատեսվող աշխատանքները կատարվելու են Անտառային կոմիտեի «Հայանտառ» ՊՈԱԿ-ի ենթակայության տակ գտնվող անտառային տարածքներում և անմիջականորեն վերահսկվելու են վերջինիս կողմից, ուստի դրա արդյունքում հնարավոր առաջացող ռիսկերը հասցվելու են նվազագույնի:

	3.
	ՀՀ արդարադատության նախարարություն
07.05.2020թ.

№ 01/27.1/9064-2020 գրություն


	1.Կարևորելով բացառապես օրենքով նախատեսված դեպքերում և հիմքերով մեկ անձից գնումների ընթացակարգի իրականացումը և հաշվի առնելով գնումների կազմակերպման գործընթացում հնարավոր չարաշահումների վտանգը, գտնում ենք, որ լրացուցիչ հիմնավորման կարիք ունի նախագծով նախատեսված աշխատանքների գնման գործընթացները՝ մեկ անձից գնումներ կատարելու ընթացակարգով իրականացնելը:
	Ընդունվել է ի գիտություն:
	ՀՀ կառավարության որորշման նախագծի հիմնավորումը լրամշակվել է:

	
	
	2. Նախագծի անվանման մեջ անհրաժեշտ է «Ն» տառը փոխարինել «Ա» տառով, քանի որ նախագծի բնույթն անհատական է։ Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 
2-րդ հոդվածի 1-ին մասի 5-րդ կետի պահանջներից։
	Ընդունվել է:
	ՀՀ կառավարության որորշման նախագծում կատարվել են համապատասխան փոփոխություններ:

	
	
	3.Նախագծի նախաբանում անհրաժեշտ է նշել ՀՀ կառավարության 2017 թվականի մայիսի 4-ի թիվ 526-Ն որոշման կրճատ անվանումը՝ նկատի ունենալով «Նորմատիվ իրավական ակտերի մասին» ՀՀ օրենքի 17-րդ հոդվածի 7-րդ մասի պահանջները։ Նույն դիտողությունը վերաբերում է նաև նախագծի 1-ին կետում նշված ՀՀ կառավարության 2008 թվականի նոյեմբերի 20-ի  թիվ 1334-Ն և 2017 թվականի ապրիլի 6-ի թիվ 386-Ն որոշումներին։
	Ընդունվել է:
	ՀՀ կառավարության որորշման նախագծում կատարվել են համապատասխան փոփոխություններ:

	
	
	4. Նախագծի 3-րդ կետն անհրաժեշտ է հանել՝ նկատի ունենալով «Նորմատիվ իրավական ակտերի մասին» ՀՀ օրենքի 23-րդ հոդվածի 6-րդ մասի պահանջները։
	Ընդունվել է:
	ՀՀ կառավարության որորշման նախագծում կատարվել են համապատասխան փոփոխություններ:


